Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Ana María Beltrán Villalba andreak egindako galderaren erantzuna, Foru Diputazioak emana, errenta bermatuari buruzko aurreproiektuaren zenbatespen ekonomikoari buruzkoa. Galdera argitaratu zen 2016ko apirilaren 1eko 45. Nafarroako Parlamentuko Aldizkari Ofizialean.

Iruñean, 2016ko apirilaren 21ean

Lehendakaria: Ainhoa Aznárez Igarza

ERANTZUNA

Nafarroako Alderdi Popularreko foru parlamentarien elkarteari atxikitako foru parlamentari Ana Beltrán Villalba andreak galdera egin du Errenta bermatuari buruzko aurreproiektuaren zenbatespen ekonomikoari buruz (9-16/PES-00127). Hona Nafarroako Gobernuko Eskubide Sozialetako lehendakariordearen erantzuna:

Eskubide Sozialetako kontseilariaren martxoaren 10eko 137/2016 Foru Aginduaren bidez, gizarteratzerako eskubidea eta errenta bermatua arautzeko foru legearen aurreproiektuaren prestaketa lana hasi zen. 

Nafarroako Gobernuari eta Lehendakariari buruzko abenduaren 3ko 14/2004 Foru Legeko 51. artikuluak ezartzen du Nafarroako Gobernuak legegintzarako ekimena izanen duela, Nafarroako Foru Eraentza Berrezarri eta Hobetzeari buruzko abuztuaren 10eko 13/1982 Lege Organikoaren 19. artikuluan aurreikusia, eta honela garatzen duela: foru lege proiektuak eginez, onetsiz eta, gero, Nafarroako Parlamentura igorriz. Ondoren zehazten du zein dokumentu, txosten eta kontsulta gehitu behar zaizkion espedienteari. 

Apirilean zehar, jendearen parte hartzerako zabaldu da Gizarteratzerako eskubidea eta errenta bermatua arautzen dituen foru legearen aurreproiektua. 

Horretarako, Nafarroako Gobernuaren webgunean (Gobernu Irekia) testua eskura daiteke, bai eta hartara ekarpenak edo iradokizunak egiteko modua ere.

Behin epe hori amaituta eta eragin ekonomikoa izan dezaketen iradokizun eta ekarpenak berrikusita, modua egonen da Gizarteratzerako eskubidea eta errenta bermatua arautzen dituen foru lege proiektuaren zenbatespen ekonomikoa edukitzeko, eta, gure aldetik, modua edukiko dugu hark ekarriko duen kostuaren zenbatespena egiteko.

Hori guztia jakinarazten dizut Nafarroako Parlamentuko Erregelamenduaren 14. artikulua betetzeko.

